
TRANSPORT EXPO ASIA (TXA) 2026
PERKUKUH MALAYSIA SEBAGAI HAB SERANTAU PENGANGKUTAN, MOBILITI DAN LOGISTIK

UNTUK SIARAN SEGERA

KUALA LUMPUR, 11September, 2026 - Membawa tema utama “Future on The
Move: Accelerating Next-Gen Transport”, Transport Expo Asia (TXA) 2026
kembali dengan skala yang lebih besar, penyertaan antarabangsa yang lebih
meluas serta pengisian persidangan, pameran dan demonstrasi teknologi
pengangkutan yang lebih komprehensif.

Berlangsung dari 20 hingga 22 Oktober 2026 di Malaysia International Trade
and Exhibition Centre (MITEC), Kuala Lumpur, TXA 2026 menyasarkan
penyertaan kira-kira 250 syarikat daripada 20 negara dan 10,000 pengunjung
dengan ruang pameran seluas 8,000 meter persegi. Selain itu, acara ini juga
dijangka menarik 5,000 peserta dengan 40 sesi persidangan, 150 penceramah
dan 350 delegasi VIP.

MEDAN STRATEGIK MEMBINCANGKAN HALA TUJU PENGANGKUTAN

TXA 2026 akan menampilkan pelbagai persidangan dan forum yang
membincangkan perkembangan serta isu  utama dalam  ekosistem
pengangkutan, termasuk Road Safety Congress 2026 (RSC), ASEAN Transport
Connectivity Forum 2026 (ATCF), Land & Rail Forum, IATA Workshop, The Future
of Aviation, Maritime Forum 2.0 dan Transport Strategy Forum 2026.

Road Safety Congress 2026 (RSC) dan IATA Workshop akan bermula lebih awal
pada 19 Oktober 2026, iaitu sehari sebelum pembukaan rasmi TXA 2026 pada
20 Oktober.

Keseluruhan program ini akan membuka ruang kepada pertukaran
pandangan, perkongsian kepakaran dan pembentukan jaringan strategik

antara pembuat dasar, pemimpin industri, pakar serta pemegang taruh,
meliputi  aspek masa depan mobilit, keselamatan jalan  raya,
kesalinghubungan  pengangkutan, pengangkutan darat  dan  rel,
penerbangan serta maritim.

TEKNOLOGI DAN INOVASI PENGANGKUTAN

Selain persidangan, pengunjung ke TXA 2026 akan berpeluang melihat dan
mengalami sendiri aplikasi teknologi menerusi pelbagai pameran serta
demonstrasi langsung, antaranya EV Showcase, Car Crash Display, Logistics
Demo, demonstrasi Advanced Driver Assistance Systems (ADAS) dan
Autonomous Emergency Braking (AEB), pandu uji kenderaan, serta
demonstrasi penghantaran menggunakan kenderaan autonomi (AV) dan
model Neolix Aé oleh Neolix Al.

Setakat ini, TXA 2026 turut merekodkan penyertaan pelbagai segmen industri
dengan syarikat seperti Grab, Sunway, CRRC, Jayonik MSC, SMH Rail, AAT,
Glocomp/DII, Sin Hock Soon dan MMC Ports antara pempamer yang telah
disahkan.

Penganjuran TXA 2026 mencerminkan komitmen berterusan Kementerian
Pengangkutan untuk memperkukuh kerjasama antara kerajaan dan industri,
memperluaskan perkongsian pengetahuan, penerokaan teknologi baharu
dan membuka ruang kepada jaringan perniagaan, kerjasama dan peluang
pelaburan.

Melalui penyertaan pelbagai negara, pemain industri dan pemegang taruh,
TXA 2026 dijangka terus memperkukuh kedudukan Malaysia sebagai platform
pertemuan serantau bagi pengangkutan, mobiliti dan logistik, di samping
menyokong penerokaan inovasi dan peluang baharu untuk sektor
pengangkutan negara dan rantau ini.

Mengenai Transport Expo Asia (TXA) 2024

Transport Expo Asia (TXA) 2026 merupakan platform serantau yang menghubungkan
ekosistem pengangkutan, mobiliti dan logistik. Penganjuran TXA 2026 adalah
berasaskan kejayaan TXA 2025 dengan skala pameran yang lebih besar, penyertaan
antarabangsa yang lebih luas, kandungan persidangan yang dipertingkatkan serta
program demonstrasi dan showcase secara langsung.

Pertanyaan Media

